
Tokke kommune sine plankrav til private reguleringsplanar

Vedtatt i Tokke kommunestyre 11.03.08, sak 08/14

Under følgjer dei krav Tokke kommune stiller til private reguleringsplanar. Alle punkt skal vere tatt stilling til for at planen skal kunne godkjennast av kommunen. 
I einskilde høve kan kommunen stille andre krav, avhengig av plan, omfang og område. 

Krav til kart (jf sak 06/01276, kommunestyrevedtak sak 07/003):


· Plankart skal utarbeidast etter Miljøverndepartementet sin veiledar T-1381. Plan skal leverast digitalt på SOSI-standard 4 i tillegg til papirkart. Planar som er på anna format vil ikkje bli godtatt. 

· Plankart skal vere nøyaktige med innmålte vegar, tomter og omriss for plassering av bygg. Det er avgjerande for byggesakshandsaming at godkjent plan følgjast.

· God terrengtilpassing er ein føresetnad i einkvar plan. Vegar, tomter, plassering av bygg og type bygg skal vere terrengtilpassa, jf kommunen sin arealplan pkt: 1.1.4 og 1.3.1

· Reguleringsføresegner: sjå eige vedlegg

For utbyggars rekning skal følgjande vere kartlagd:


· Kulturminner (Kulturminnelova § 9)
· Risiko-sårbarheitsanalyse (ROS) for rasfare, flaumfare, støy, stråling frå straumliner, steinsprang, radon skal gjennomførast, jf kommunen sin arealplan pkt 1.1.1 

· Biologisk mangfald, natur og landskaps-analyse.

Tema som skal vurderast, i høve til notid og framtid, i planarbeidet:

Landbruk

Kulturlandskap/-miljø

Estetisk kvalitet/arkitektur

Struktur

Trafikale forhold

RPR barn og unges interesser

RPR transport og areal

Beredskap

Naturvern

Friluftsliv

Vassdrag, fisk, vilt (RPR verna vassdrag)

Forureing – avfallshandtering, vatn og avløp

Næringsinteresser

· Tilhøve til andre instansar skal vere klarlagd. Kommunen sender plan på høyring til offentlege instansar, men utbyggar er pliktig å varsle alle aktuelle partar.

Skal alltid varslast om oppstart reguleringsplan:

· Fylkesmannen (miljøvernavdelinga)

· Fylkeskommunen

· Statens Vegvesen

· Mattilsynet

· Noregs vassdrags- og energidirektorat

· Naboar

· Andre aktuelle: interesseorganisasjonar, velforeningar, nabokommunar

Varsel skal annonserast i minst 3 aviser.

Vedkommande vatn og avløp:

· Dersom det skal leggast inn vatn, skal ureiningsspørsmålet løysast på grunnlag av oversiktsplan (VA) og reguleringsplan, jf Forureiningslova § 11.

· Det vert stilt krav til rekkefølgjeutbygging der infrastruktur skal vere på plass før bygg kan førast opp.

· Dersom det ikkje leggast opp til innlagd vatn og avløp, vil det i ettertid ikkje bli gitt enkeltløyver for innlegging av vatn og utslepp. Dette vil krevje omregulering av plan, og lik VA-løysing for heile feltet.

· Tokke kommune jobbar med å utarbeide lokale forureiningsføresegner. Desse skal vere ferdige i 2009.

I plan skal følgjande områder vere avsett i naudsynt utstrekning, jf pbl § 25:

· Utbyggingsområde. Innafor dette skal det vere avgrensa byggesoner på den einskilde tomt.

· Vegar /parkering

· Friområde / fellesområde

· LNF

· Turløyper, leikeområder

· Fareområder (basert på ROS-analyse)

· Spesialområder

Det bør lagast eigen tomteinndelingsplan i tråd med reguleringsplanen. Kommunen kan då utarbeide målebrev på grunnlag av vedteken tomteinndelingsplan, og stikke ut grensepunkta i marka etter kvart som salet av tomtene pågår.

Vegane i reguleringsplanen bør få namn (i tråd med handbok i kommunal adressetildeling), slik at adressering enkelt kan utførast.

Krav i kommuneplanen sin arealplan (med evnt kommunedelplan) og plan- og bygningslova gjeld overordna. Det er utbyggar sitt ansvar å sjå til at lovar og reglar er fylgt.

Saksgang for reguleringssaker føl pbl §§ 27 og 28.

